
内容概要

《投笔肤谈》成书于明末，是一部颇有影响的古代军事理论著作。

粤稽古兵法有一百八十二家。
汉张良、韩信删取要用，定著三十五家。
后至宋元丰年间，国子司业朱服奏校，其他尽屏去，止存七家之书。
国初因之颁布。
然七书之中，惟《孙子》纯粹，书仅十三篇，而用后之法悉备，故首列之。
余目击时艰，不欲自限于博士业，遂励志武事，间尝亦仿《孙子》之遗旨，出一隙之管窥，谬成十三
篇，题曰《投笔肤谈》。
先《本谋》而终以《天经》。
篇名虽与《孙子》相参，文义则别。
盖宗大圣人窃比老彭之意也。
四方高明，乞鉴其愚而教焉，弗晒效颦，幸也。
是为引。
西湖逸士谨识

